
. Menteri Belia dan Sukan, YB Dr. Mohammed Taufig Johari hari ini telah
menyempurnakan Istiadat Konvokesyen Institusi Latihan Kemahiran
Belia dan Sukan (ILKBS) Ke-21 Tahun 2026 yang berlangsung di
Putrajaya International Convention Centre (PICC).

. Turut hadir ialah Timbalan Ketua Setiausaha (Strategik) Kementerian
Belia dan Sukan, YBrs. Puan Chan Hong Jin, serta Pengarah
Kemahiran, Bahagian Pembangunan Kemahiran Belia, YBrs. Encik
Mohd Sukri Ismail.

. Istiadat konvokesyen kali ini meraikan kejayaan seramai 4,155 graduan
yang telah menamatkan pengajian dalam program Diploma, Sijil
Lanjutan dan Sijil Kemahiran daripada pelbagai bidang kemabhiran.
Pencapaian ini mencerminkan peranan penting ILKBS dalam
menyediakan bakat teknikal dan tenaga mahir tempatan yang kompeten,
berdaya saing serta bersedia memenuhi keperluan industri dan pasaran
pekerjaan yang semakin dinamik.

. Lebih signifikan, konvokesyen kali ini turut meraikan seramai 130 belia
Orang Kurang Upaya (OKU) yang berjaya menamatkan Program
Latihan Kemahiran Belia Autisme dan Berkeperluan Khas selama
enam bulan. Pencapaian ini membuktikan komitmen berterusan
Kementerian Belia dan Sukan (KBS) dalam memperluas akses TVET
secara inklusif kepada semua golongan belia tanpa mengira latar
belakang dan keupayaan.

5. Majlis turut menyaksikan penyampaian anugerah kepada graduan
cemerlang sebagai pengiktirafan terhadap pencapaian unggul dalam
aspek akademik, kemahiran teknikal serta pembentukan sahsiah
sepanjang tempoh pengajian. Tahniah diucapkan kepada penerima
Anugerah Graduan Terbaik Keseluruhan ILKBS 2026, Saudara
Muhammad Hafiz bin Rahim daripada Institut Kemahiran Tinggi Belia
Negara (IKTBN) Temerloh, Anugerah Khas Menteri Belia dan Sukan, SD
Guthrie Berhad dan penerima-penerima Anugerah Graduan Terbaik
ILKBS.

6. Kementerian Belia dan Sukan (KBS) terus memperkukuh TVET 2.0
melalui kerjasama strategik bersama industri, dengan 180 jalinan
kerjasama aktif termasuk Memorandum Persefahaman (MoU)
bersama rakan strategik daripada pelbagai sektor. Kerjasama ini penting
bagi memastikan latihan yang ditawarkan sentiasa relevan dengan
perkembangan teknologi dan keperluan industri, sekali gus
meningkatkan kebolehpasaran graduan ILKBS.

7. KBS turut menyeru graduan agar terus meningkatkan kemahiran,
menguasai teknologi baharu, berani mencipta peluang serta menjunjung
nilai integriti, disiplin dan profesionalisme. Usaha ini penting agar
graduan ILKBS mampu menjadi bakat TVET berkemahiran tinggi,
berdaya saing dan bersedia menyumbang kepada pembangunan
ekonomi negara, selaras dengan aspirasi Malaysia MADANI.

8. Sebarang pertanyaan atau maklumat lanjut mengenai Istiadat
Konvokesyen ILKBS Ke-21 Tahun 2026 boleh diajukan kepada
Bahagian Pembangunan Kemahiran Belia melalui talian 03-8871
3109 atau e-mel adam.khairy@kbs.gov.my.

